
Polasaí Tréadchúraim
Réasúnaíocht 
Is í an aidhm atá againn ná atmaisféar a chruthú sa scoil atá ómósach, comhbhách agus tacúil do na daltaí agus don fhoireann araon. Tá súil againn go gcothaíonn an t-atmaisféar sin comh-mheas, féinmhuinín, freagracht phearsanta, tionscnaíocht agus dlúthpháirtíocht phobail chomh maith le feasacht ar chúrsaí cruthaitheachta agus spioradálta. Creidimid go bhfuil tábhacht ar leith ag baint le heagar agus struchtúr a bheith le sonrú ar ár scoil agus an aidhm atá againn ná spás a chruthú ina bhfaigheann na daltaí treoir agus cúram óna gcuid ceannairí agus ina mbíonn deis acu cur lena gcuid oideachas féin ar shlí dhearfach.
Réamhrá ó shainspiorad na scoile: an traidisiún atá againn 
Tá Pobalscoil Chorca Dhuibhne faoi chomh-iontaobhacht Sheirbhís Oideachais Chiarraí, Pobal na mBráithre Críostaí agus Pobal na Toirbhearta agus is cuid thábhachtach de mhisean oideachais na dtrí eagraíocht i gCiarraí í an scoil. Táthar ag súil go léireoidh an scoil, ina bainistíocht agus ina feidhmiú ó lá go lá, spiorad na comhoibríochta agus na páirtnéireachta, luachanna atá lárnach do na trí eagraíocht sin. Tá Pobalscoil Chorca Dhuibhne fréamhaithe i dtraidisiún mórtasach na Toirbhearta, na mBráithre Críostaí agus Sheirbhísí Oideachais Chiarraí. Aithníonn sí an misean ar leith Críostaí atá ag na hiontaobhaithe reiligiúnda agus tá sí sásta a bheith ina scoil ósta do dhaoine ó thraidisiúin eile agus ó thraidisiúin gan chreideamh. Is é sin le rá go gcuireann an scoil fáilte roimh dhaltaí beag beann ar an gcúlra creidimh atá acu, cé go bhfuil luachanna agus teagasc na scoile Caitliceach. Cinnteoidh an scoil go mbeidh cláir teagaisc reiligiúnacha ar fáil sa scoil; go mbeidh soláthar ann do shéiplíneacht; go mbeidh tionóil rialta ann agus go mbeidh seans ag pobal na scoile adhradh a dhéanamh. Anuas air sin, déanfaidh an scoil iarracht luachanna an tsoiscéil a chur trasna ar na daltaí. Chomh maith leis sin, spreagtar daltaí chun meon agus luachanna Caitliceacha/Críostaí Phobalscoil Chorca Dhuibhne a chur in iúl trí pháirt a ghlacadh i dtionscadail um cheartas sóisialta. Tá na trí eagraíocht ar a ndícheall ag cinntiú go dtagann daoine óga i bPobalscoil Chorca Dhuibhne, Scoil Pháirtíochta, ar mhaoin iomlán chultúrtha agus spioradálta a bpobal féin. 

Scoil Ghaeltachta. Is í an Ghaeilge teanga na scoile Aithníonn an triúr iontaobhaithe go háirithe gur scoil Ghaeltachta atá i bPobalscoil Chorca Dhuibhne atá ag freastal ar phobal Gaeltachta agus gurb í an Ghaeilge teanga na scoile. Mar chuid de sholáthar ginearálta na scoile, cuirfear tacaíocht bhreise ar fáil do dhaltaí chun cabhrú leo a ngnó a dhéanamh i dteanga na scoile. Ní lagóidh an tacaíocht sin stádas na Gaeilge sa scoil. Léireofar meas ar dhaltaí Phobalscoil Chorca Dhuibhne agus iad ag teacht in inmhe ina bpobal féin agus spreagfar iad chun cur le forbairt an phobail sin de réir a chéile. Tacóidh na hIontaobhaithe leis an scoil i gcothú agus i gcaomhnú spiorad agus eiteas na scoile.  
Na cuspóirí:

a) Taispéanann an Ráiteas Misin agus sainspiorad na scoile cé chomh tiomanta is atáimid d’aire agus do thacaíocht a thabhairt do na daltaí agus cabhrú leo barr a maitheasa a bhaint amach go hacadúil, go pearsanta, go spioradáilte, go sóisialta agus mar shaoránaigh. Oibrímid le chéile chun na struchtúir agus na dea-chleachtais a chur i bhfeidhm agus chun freastal ar riachtanais an dalta aonair. 
Ailt ón sainspiorad scoile:
· Is í an aidhm atá againn ná atmaisféar a chruthú sa scoil atá ómósach, comhbhách agus tacúil do na daltaí agus don fhoireann araon. Tá súil againn go gcothaíonn an t-atmaisféar sin comh-mheas, féinmhuinín, freagracht phearsanta, tionscnaíocht agus dlúthpháirtíocht phobail chomh maith le feasacht ar chúrsaí cruthaitheachta agus spioradálta.
· Tá Pobalscoil Chorca Dhuibhne meáite ar dheiseanna na ndaltaí sa tsaol a fheabhsú agus eagróidh siad a gcláir teagaisc agus foghlama dá réir. Tá Pobalscoil Chorca Dhuibhne tiomanta do mhúineadh agus d’fhoghlaim ar ardchaighdeán. 
b) Rannpháirtíocht: Tá rath an pholasaí tréadchúraim ag brath ar rannpháirtíocht agus ar chomhoibriú ó gach páirtí sa chóras oideachais. 
c) Ceadóidh an córas tréadchúraim do pháirtithe uile na scoile caidrimh a chothú le chéile, le béim ar leith leagtha ar fhorbairt phearsanta an dalta aonair. 
d) Aithnítear agus tugtar tacaíocht agus meas do gach dalta aonair sa phobal foghlama. 
e) Leagfar amach go soiléir na rólanna agus na freagrachtaí a bheidh orthu siúd atá ag cur an pholasaí i bhfeidhm. Sonrófar an ról atá ag an bhfoireann, daltaí agus tuismitheoirí chomh maith leis na múinteoirí sin a bhfuil ról sainiúil tréadchúraim acu. Tacóidh Bord Bainistíochta Phobalscoil Corca Dhuibhne leis an bpolasaí agus déanfaidh siad athbhreithniú air ar bhonn rialta.    
Na haidhmeanna: 
	a) Leas ginearálta na scoile a chaomhnú. 

	b) Féinmhuinín níos airde a chothú. 

	c)  Daltaí a chumasú chun glacadh leis an ról atá acu sa scoil. 

	d) Tuismitheoirí a spreagadh chun ról gníomhach a ghlacadh in oideachas a leanaí.

	e) Clár Comhordaithe in Oideachas Sóisialta Pearsanta agus Sláinte a chur ar fáil.   

	f) Cabhrú leis na daltaí barr a maitheasa a bhaint amach ag gach leibhéal. 

	g) Na daltaí a spreagadh chun a mbuanna féin a fhorbairt. 

	h) Comhoibriú a spreagadh i measc daltaí agus a bheith freagrach iad féin as pé rud a dhéanann siad. 

	i) Féinsmacht agus meas ar dhaoine eile a spreagadh. Atmaisféar cóimheasa a chothú i gcónaí i measc na ndaltaí agus foireann na scoile go ginearálta. 

	j) Timpeallacht chomhbhách a chur ar fáil do chách.

	k) Féinfheasacht agus freagracht a chur chun cinn agus a chothú sna daltaí chun cabhrú leo a bheith ina saoránaigh fhreagracha sa tsochaí.


Foireann Bhunchúraim, ainmneacha agus eagraíochtaí/nascanna a bhaineann le hoideachas i bPCD
· An Príomhoide agus Teagmhálaí Ainmnithe (DLP): Pádraig Firtéar

· An Príomhoide Tánaisteach: 
Elaine Ní Loinsigh 

· Michelle Uí Ainiféin: Treoirchomhairleoir 
· Úna Ní Ghliosáin: An Séiplíneach, agus Comhordaitheoir OSPS.   
Na nascanna eile 

· Oidí Bliana sa tSraith Shóisearach; Máire Uí Dhubhdaigh, Tony Ó Sé agus Seosamh Ó Críodáin  agus na hOidí Bliana sa tSraith Shinsearach; Méabh Breathnach agus Máire Uí Raghallaigh

· Oidí Ranga; Féach aguisín 

· Cúntóir Riachtanais Speisialta: Seosaimhín Ní Fhaoláin.
· Comhordaitheoir an Aonaid Uathachais: Cathy Barry

· Máire Uí Dhubhdaigh: Múinteoir reiligiúin, gach creideamh agus gan chreideamh.
· Máire Uí Raghallaigh; Oide Bliana, Bainistíocht shinsir, Comhordaitheoir Frithbhulaíochta Múscailt feasachta 
· NEPS, Cuan Counselling, Jigsaw Kerry, Dochtúirí teaghlaigh i gCiarraí Thiar agus a leithéid.
Pointe fócais na foirne tréadchúraim
Aontacht a spreagadh agus gaol oscailte agus macánta a chothú idir daltaí agus an fhoireann. Cuirtear béim mhór leis ar a chinntiú gur timpeallacht chomhbhách atá sa scoil a bhíonn de shíor ag iarraidh freastal ar riachtanais phobal na scoile ina iomláine.
Tréadchúram– Rólanna agus Freagrachtaí

Is ionann iad na struchtúir smachta agus aire atá i bhfeidhm sa scoil. Ní scartar an dá rud mar creidimid nach bhféidir aire cheart a thabhairt do dhaltaí gan caighdeáin sásúla iompair a bheith i gceist. Mar dhaoine proifisiúnta creidimid go gcabhraíonn smacht le forbairt an duine aonair nuair a chuirtear i bhfeidhm é ar shlí dhearfach.

Na grúpaí ar leith atá ar leas na ndaltaí
	1) An Bord Bainistíochta
2) An Príomhoide
3) An Príomhoide Tánaisteach
4) Oidí Bliana
5) Oidí Ranga

6) Múinteoirí ábhair

7) An Treoirchomhairleoir
8) An Séiplíneach

9) An Comhordaitheoir Riachtanais Speisialta Oideachais
10) An Fhoireann Fhreagartha i gcás Géarchéime
11) Cúntóirí Riachtanais Speisialta

12) An Comhordaitheoir Oideachais Sóisialta, Pearsanta agus Sláinte

13) An Fhoireann Choimhdeach 
	14) An tOifigeach Tinrimh Scoile

15) Príomhoide Cúnta 4; Taca do mhúinteoirí nua
16) An Comhordaitheoir Frithbhulaíochta agus múscailt feasachta 
17) Comhordaitheoir Scoileanna Cothaithe Sláinte/Brat Glas/ Brat Gníomhach 
18) Daltaí
19) Comhairle na Mac Léinn 
20) Na Tuismitheoirí/Caomhnóirí
21) Comhairle na dTuismitheoirí 
22) An pobal i gcoitinne 



1) Ról an Bhoird Bainistíochta  
Cinnteoidh an Bord Bainistíochta go bhfuil a gcuid polasaithe agus cleachtais ag teacht le spiorad agus litir na reachtaíochta. Daingneoidh an Bord Bainistíochta agus cuirfidh sé chun cinn an Ráiteas Polasaí ar Chúram seo. 
2) Ról an Phríomhoide 
Cuireann an Príomhoide bunéirim na scoile i láthair; téann a chuid cinntí agus a chuid tosaíochtaí siúd i bhfeidhm go díreach ar thimpeallacht na scoile i gcoitinne.
· Ag cur le chéile mór-aidhm agus cuspóirí na scoile agus ag ceapadh polasaithe chun iad a chur i bhfeidhm. 
· Ag baint feidhme as agus ag bainistiú foireann iomlán na scoile idir mhúinteoirí agus fhoireann eile agus ag dáileadh dualgaisí ar leith orthu (áirítear ina measc dualgaisí de chuid an Phríomhoide a d’fhéadfaí a dháileadh go cuí ar an bPríomhoide Tánaisteach nó ar bhaill eile foirne) i slí a thagann lena dtéarmaí fostaíochta agus a chinntíonn cothromaíocht réasúnta do gach fostaí. 
· Ag cothú nascanna, mar is cuí, le heagraíochtaí múinteoirí nó baill eile foirne. 
· Ag socrú, ag eagrú agus ag cur i bhfeidhm curaclam cuí don scoil, ag cur san áireamh riachtanais, taithí, spéis, ábaltacht agus leibhéal forbartha na ndaltaí agus na hacmhainní atá ar fáil don scoil. 
· Ag cinntiú go bhfuil teacht ag foireann na scoile ar chomhairle agus ar oiliúint atá dírithe ar a gcuid riachtanas, ag teacht le polasaithe forbairt foirne an údaráis fhostaíochta. 
· Ag socrú agus ag cur i bhfeidhm polasaí tréadchúraim do daltaí. 
· Ag cur chun cinn féinsmacht agus meas ceart ar údarás i measc daltaí; ag spreagadh dea-iompar uathu; ag cinntiú go bhfuil an caighdeán iompair uathu sásúil agus ag rialú iompar na ndaltaí in aon slí eile; ag cinntiú go bhfuil pobal na scoile ar an eolas faoi na céimeanna seo agus ag cinntiú go gcuirtear i bhfeidhm iad.
· Ag déanamh socraithe chun na tuismitheoirí a chur ar an eolas go rialta faoi churaclam na scoile, faoi dhul chun cinn a leanaí agus nithe eile a chuireann isteach ar an scoil i dtreo is go mbeidh tuiscint ann ar aidhmeanna na scoile. 
· Ag cur caidrimh éifeachtacha chun cinn le daoine agus le heagrais lasmuigh don scoil atá ceadaithe ag údaráis na scoile. 
3) Ról an Phríomhoide Thánaistigh 
· Ag tabhairt aire do chúram scoile nuair a bhíonn an Príomhoide as láthair.
· Ag eagrú feitheoireacht am lóin agus am sosa.
· Ag plé gnéithe éagsúla de chúraimí scoile go rialta leis an bPríomhoide.
· Ag comhoibriú leis an Rúnaí Scrúduithe go háirithe chun na réamhscrúduithe Ardteiste agus Teastais Shóisearaigh a eagrú. 
· Ag ullmhú liosta Dheireadh Fómhair na Roinne Oideachais i gcomhar leis an bPríomhoide. 
· Ag cabhrú chun an clár ama bliantúil a ullmhú. 
· Ag plé leis na Máistrí Bliana maidir le hiompar na ndaltaí agus páirt a ghlacadh i gcur i bhfeidhm an chórais smachta agus eolas a choimeád orthu siúd a gcoimeádtar istigh am lóin iad. 
· Ag féachaint chuige go bhfuil clúdach eagraithe do mhúinteoirí a bhíonn as láthair. 
· Ag déanamh cathaoirleacht ar chruinnithe Bainistíochta Sóisearacha agus Sinsearacha agus an Príomhoide a choimeád ar an eolas faoi chúrsaí. 
· Ag eagrú druil dóiteáin i gcomhar leis an múinteoir le freagracht as na ranganna éagsúla ó am go ham. 
· Ag fiosrú riachtanais na Leabharlainne agus ag comhordanú leis an bhfoireann teagaisc go léir. Leabhair srl a cheannach don leabharlann tar éis costais a ghlanadh leis an bPríomhoide. 
· A bheith ar fáil sa scoil nuair atá Scrúduithe Stáit ar siúl. 
· Ag tabhairt aird ar leith ar phoncúlacht na ndaltaí, chomh maith leis an éide scoile. 
4) Oidí Bliana

Is iad seo na hoidí bliana 2014-1015
· Bliain 1: Máire Uí Dhubhdaigh

· Bliain 2: Tony Ó Sé

· Bliain 3: Tony Ó Sé
· Bliain 4: Seosamh Ó Críodáin

· Bliain 5: Méabh Breathnach
· Bliain 6: Máire Uí Raghallaigh
· Bliain 1 ATF/ 2 ATF: Tomás Ó Beaglaoich
Ar bhonn laethúil, déanann na hOidí Bliana comhordú ar an gcóras smachta agus tréadchúraim agus cuireann siad i bhfeidhm é ar mhaithe leis na daltaí atá faoina gcúram. Cuireann an Príomhoide in iúl, ag tús na scoilbhliana, cé hiad na hoidí bliana a bheidh ag gach bliainghrúpa. 
Sa Ról seo, tá oidí bliana freagrach as: 
· Riachtanais tréadacha na ndaltaí.
· Polasaí smachta na scoile a chur i bhfeidhm. 
· Súil a choimeád ar thinreamh agus ar phoncúlacht na ndaltaí agus eolas a chur go dtí an Oifigeach Tinrimh nuair is gá. 
· Teagmháil a dhéanamh le tuismitheoirí na ndaltaí nuair is gá. 
· Taifead a choimeád ar gach dalta.

· Súil a choimeád ar dhul chun cinn na ndaltaí agus tuismitheoirí a chur ar an eolas ag an gcruinniú tuismitheoirí/múinteoirí agus sna tuairiscí Nollag agus Samhraidh. 
· Bheith ar an gCoiste Smachta de réir mar a éileoidh an Príomhoide Tánaisteach. 
· A chinntiú go ndéantar cúram ar leith don éide scoile. 
· Freastal ar chruinniú smachta seachtainiúil.
· Teagmháil rialta a dhéanamh leis na múinteoirí ranga, an Séiplíneach agus an Treoirchomhairleoir. 
· Tuairisc a chur ar fáil don mBord Bainistíochta ag deireadh gach scoilbhliana. 
5) Oidí Ranga

· Tugann na hOidí Ranga aire speisialta don rang. 

· Déanann siad cinnte de go bhfuil an Dialann Scoile ag gach dalta.
· Coimeádann siad súil ar an éide scoile – go bhfuiltear á chaitheamh an t-am go léir. 
· Seiceálann siad agus síníonn siad an Dialann uair sa tseachtain.
· Má bhíonn fadhbanna smachta le dalta téann siad i dteagmháil leis an Oide Bliana/Príomhoide Tánaisteach/Príomhoide. 
6) Ról an mhúinteora ábhair
· Feidhmiú de réir Ráiteas Misin na scoile.
· Fonn foghlama a spreagadh agus a chothú sna daltaí. 
· Measúnú a dhéanamh ar dhaltaí agus na torthaí a chur ar fáil dóibh agus dá dtuismitheoirí/caomhnóirí go rialta. 
· An Cód Iompair a chur i gcrích go cothrom i gcónaí, ag comhoibriú leis an  mbainistíocht agus le tuismitheoirí. 
· Má tá buairt ann mar gheall ar dhalta ar leith, é sin a chur in iúl don Treoirchomhairleoir agus/nó d’aon údarás cuí i gcomhar leis an mbainistíocht sinsir, oide bliana san áireamh. 
7) Treoirchomhairleoir
Treoirchomhairleoir reatha: Michelle Uí Ainiféin

Tá Treoirchomhairleoir lánaimseartha ann. Oibríonn an Treoirchomhairleoir leis an séiplíneach, an  Comhordaitheoir Riachtanais Speisialta Oideachais agus an Bhainistíocht Shinsir. Cuirtear seirbhís tacaíochta ar fáil do na daltaí. Tá an Treoirchomhairleoir tiomanta d’fhorbairt na ndaltaí ina n-iomlán go hacadúil, go pearsanta, go spioradálta, go sóisialta agus mar shaoránaigh. 
· Tugtar comhairle do dhaltaí/tuismitheoirí/caomhnóirí ina n-aonar nó i ngrúpaí.
· Spreagtar go háirithe forbairt an duine go gairmiúil, go hacadúil agus leirítear meas ar dhínit an duine i gcónaí.
· Déantar nascanna le seirbhísí lasmuigh den scoil.
· Cuirtear eolas ar fáil faoi na seirbhísí comhairleacha, ról an chomhairleora agus na teorainneacha a bhaineann le rúndacht.  
· Coimeádtar taifead faoin gcomhairleoireacht in áit shábháilte.
· Déantar freastal ar mhaoirseacht le duine a bhfuil na cáilíochtaí cuí acu. 
(Feidhmíonn Treoirchomhairleoirí agus Múinteoirí Tacaíochta Foghlama mar chuid de chóras tacaíochta do dhaltaí. Cuirfidh an Treoirchomhairleoir seirbhís chomhairleach suas chun dáta ar fáil do dhaoine aonair agus do ghrúpaí; go speisialta i réimsí gairme, oideachais agus forbairt phearsanta agus léireofar meas i gcónaí ar dhínit agus ar ghradam an duine.)
“The Guidance Counsellor is professionally trained at post graduate level, to provide for the personal and social, educational and vocational development of young people” (Irish Institute of Guidance Counsellors 1996.) 
8) An Séiplíneach

Ceapann Easpag Chiarraí an Séiplíneach. 
An Séiplíneach reatha: Úna Ní Ghliosáin.

Tá séiplíneach lánaimseartha fostaithe sa scoil. Oibríonn sí leis an Treoirchomhairleoir, an Comhordaitheoir Riachtanais Speisialta Oideachais, an Bhainistíocht Shinsir, na sagairt sa pharóiste agus Deoise Chiarraí. 
· Cuireann sí le forbairt phearsanta agus spioradálta an dalta. Ofrálann sí comhluadar do gach duine i bpobal na scoile. 
· Í a bheith ar fáil, an rud is tábhachtaí. Cuireann sí í féin i láthair go spioradáilte, tiomanta do luachanna Críostaí. 
· Oibríonn sí le gach duine sa scoil. Bíonn a doras oscailte d’éinne i bpobal na scoile, na daltaí, an fhoireann, na tuismitheoirí agus an fhoireann choimhdeach san áireamh. Táthar in ann dul isteach chuici chun tacaíocht agus cúram a fháil faoi rún.  
· Buaileann sí le daltaí i ngrúpaí beaga nó ina n-aonar, braitheann sé ar an saghas faidhbe atá i gceist i rith na bliana. Caitheann sí bualadh le gach duine ón gcéad bhliain ina n-aonar. 
· Cothaíonn sí feasacht i measc na ndaltaí ar conas aire a thabhairt dá chéile agus conas bá a bheith acu le chéile d’fhonn is go mbeidh siad níos fearr ábalta tacaíocht a thabhairt dá chéile agus d’éinne lasmuigh de phobal na scoile.
· Nuair a cheapann sí nach mbeidh sí in ann cabhrú le duine, úsáideann sí an córas tarchuir, agus treoraíonn sí an duine sin chuig an Treoirchomhairleoir ar dtús agus ansin go dtí an tseirbhís comhairleoireachta áitiúil. 
· Oibríonn sí leis an Treoircomhairleoir/ múinteoirí O.S.P.S. chun feachtais eagsúla a fhorbairt sa scoil, cuir i gcás ‘frithbhulaíocht’, bia sláintiúil a ithe, saincheisteanna meabhairshláinte a scagadh.
· Múineann sí cúpla rang seachtainiúil. 
· Cabhraíonn sí leis an gComhordaitheoir Reiligiúin agus an Roinn Reiligiúin chun Aifrinntí a eagrú, na searmanais éagsúla creidimh a eagrú agus Aifreann na 6ú bliana a eagrú ag deireadh na scoilbhliana.
· Tá an Séiplíneach i bhfeighil ar an seomra machnaimh agus na fógraí a thugtar do na daltaí chun an bhliain liotúirgeach a chéiliúradh, reiligiúin domhanda san áireamh.
9) Múinteoirí Riachtanais Oideachais Speisialta/Feabhais/Neamhnáisiúnaigh: 
· Comhordú a dhéanamh ar gach gné den Oideachas Speisialta, Oideachas Feabhais agus Oideachas do Neamhnáisiúnaigh. 
· Na foirmeacha cuí do na scrúduithe teastais a réiteach agus a líonadh in am cuí do na húdaráis chuí. 
· Rialú a dhéanamh ar na hacmhainní teagaisc. 
· Dul i gcomhairle leis an bPríomhoide ar bhonn rialta mar gheall ar Riachtanais Oideachais  Speisialta/Oideachas Feabhais/Oideachas do Neamhnáisiúnaigh. 
· Measúnú a dhéanamh ar dhaltaí nua agus na torthaí a chur ar fáil don Phríomhoide.
· Na foirmeacha cuí a líonadh ar son na ndaltaí a bhfuil measúnú NEPS á dhéanamh orthu.
· Tuismitheoirí na leanaí atá ag fáil tacaíocht bhreise sa scoil a choimeád ar an eolas go rialta. 
· Cruinniú seachtainiúil d’fhoireann bainistíochta an oideachais speisialta a reáchtáil agus miontuairiscí a choimeád agus a scaipeadh ar an bhfoireann chuí agus ar an bPríomhoide. 
· An scéim oibre/plean oideachais aonair a eagrú do na daltaí atá i dteideal oideachas speisialta. 
· Cuntas bliantúil a chur ar fáil do Bhord Bainistíochta na scoile.
10) Ról na Foirne Freagartha i gcás Géarchéime
Tá Polasaí Teagmhas Criticiúla i bhfeidhm sa scoil. Féach an polasaí seo maidir le bás tuismitheora/ball foirne/dalta agus féinmharú sa scoil. Tuigeann an Fhoireann Fhreagartha an tábhacht a bhaineann le bheith ag comhoibriú le grupaí tréadchúraim, mar i gcásanna géarchéime is é an tréadchúram an líne cosanta tosaigh. D’úsáideamar an leabhar N.E.P.’s agus ‘Child First’ chun an Polasaí Teagmhas Criticiúla a chur le chéile. 

11) Ról an Chúntóir Riachtanais Speisialta
· Cabhraíonn said le daltaí a bhfuil riachtanais speisialta oideachais acu le hobair ranga; scríbhneoireacht, obair ríomhaireachta, úsáid trealaimh sna ranganna praiticiúla mar is gá agus i gcomhar leis an múinteoir ranga. 
· Tugann siad tacaíocht don dalta ar thuras scoile.
· Tugann siad cabhair ghinearálta don mhúinteoir ábhair.

· Téann siad i dteagmháil le tuismitheoirí/caomhnóirí ar iarratas ón múinteoir agus faoina stiúir. 
· Trealamh – Ba chóir don chúntóir ábhar a chur ar fáil don dalta chun cabhrú leis/léi páirt iomlán a ghlacadh sa rang; pinn, pinn luaidhe srl. 
· Cabhraíonn siad leis an dalta ag an leithreas, le héadaí. srl. ag brath ar riachtanais an dalta.
· Comhoibríonn siad leis na múinteoirí ábhair ó thaobh smacht a choimeád sa rang ar shlí dhearfach. Ní mór don chúntóir treoir a ghlacadh ón múinteoir maidir le monatóireacht a dhéanamh ar agus cabhair a thabhairt ó thaobh daltaí a bhfuil fadhbanna iompair acu.
12) Oideachais Sóisialta Pearsanta agus Sláinte
Is cuid den churaclam é an Clár Oideachais Sóisialta Pearsanta agus Sláinte do gach dalta ón gcéad bhliain go dtí an tríú bliain, an Clár Oideachas Caidrimh agus Gnéasachta san áireamh. (Féach R.S.E. Policy Document, 2001). Cé go leanann múinteoirí an clár pleanáilte bíonn solúbthacht acu sa chás go dtarlaíonn rud éigin ar leith sa scoil e.g. bulaíocht nó bás.

Mar a deir an siollabas O.S.P.S.
Is í aidhm ghinearálta an oideachais ná cur le forbairt gach gné den duine lena n-áirítear forbairt aeistéitiúil, chruthaitheach, chultúrtha, mhothúchánach, intleachtúil, mhorálta, fhisiciúil, pholaitiúil, reiligiúnda, shóisialta agus spioradálta le haghaidh an tsaoil phearsanta agus teaghlaigh, le haghaidh an tsaoil sa phobal agus le haghaidh fóillíochta.

‘Tugann Oideachas Sóisialta, Pearsanta agus Sláinte(OSPS) deis ar leith do dhaltaí a gcuid scileanna agus a gcuid inniúlachtaí a fhorbairt chun foghlaim fúthu féin agus chun aire a thabhairt dóibh féin agus do dhaoine eile, agus cinntí feasacha a dhéanamh maidir lena sláinte, a saol pearsanta agus a bhforbairt shóisialta. Is i gcomhthéacs an mhór phobail is gá na cinntí sin ar fad a dhéanamh. Chun clár rathúil scoile OSPS a chur i bhfeidhm beidh tacaíocht an Bhoird Bhainistíochta ag teastáil, mar aon le tacaíocht an mhór phobail agus tacaíocht ó thuismitheoirí go speisialta. Le tacaíocht dá leithéid a bheith ar fáil, is féidir na daltaí a chumasú chun páirt a ghlacadh i ngnéithe pearsanta agus sóisialta na sochaí mar aosaigh ghníomhacha fhreagracha, agus chun cinntí iontaofa a dhéanamh a léiríonn meas ar an dínit féin agus ar dhínit daoine eile.’
13) Ról na Foirne Coimhdí 
· Cinntiú go bhfuil an scoil glan agus sábháilte agus, dá réir, timpeallacht chompordach agus shábháilte a chur ar fáil do gach duine a úsáideann an scoil. 
· Déanann foireann na hoifige cúram de na feidhmeanna agus na rólanna ar fad a leagann bainistíocht na scoile orthu.  
14) Oifigeach Tinrimh Scoile

· Ainmneacha, dátaí breithe srl a chur ar na rollaí ag tús na scoilbhliana. 
· Na rollaí a líonadh go rialta. 
· Nótaí mínithe ar asláithreacht a éileamh ar dhaltaí go rialta (oide ranga agus oide bliana ag cabhrú) agus ord agus eagar a choimeád orthu. 
· Teagmháil a dhéanamh le tuismitheoirí nuair is gá. 
· An Príomhoide/ Príomhoide Tánaisteach a choimeád suas chun dáta maidir le tinreamh agus patrúin tinrimh. 

· Teagmháil agus comhoibriú leis an Oifigeach Leasa Oideachais ó am go ham agus de réir mar is gá. 
· Foirmeacha ón mBord Leasa Oideachais a líonadh. 
· Dea-thinreamh i measc na ndaltaí a chur chun cinn sa scoil. 
15) Príomhoide Cúnta 4: Taca do mhúinteoirí nua 
· Bualadh go rialta le múinteoirí nua sa scoil. Comhairle a chur orthu nuair is gá agus rialacha agus nósanna imeachtaí na scoile a mhíniú agus a shoiléiriú dóibh. 
16) Comhordaitheoir Frithbhulaíochta agus an Coiste Feasachta Frithbhulaíochta; Feasacht a ardú agus déileáil le heachtraí/cásanna ina bhféadfadh bulaíocht a bheith i gceist. 
17) Comhordaitheoir Scoileanna Cothaithe Sláinte 

18) Ról an dalta
· Cuirtear béim ar fhéinmheas agus meas ar chearta daoine eile. 
· Meas a bheith ag daltaí ar mhúinteoirí na scoile, ar dhaltaí eile na scoile agus ar a gcuid tuairimí, ar a maoin agus ar áiseanna na scoile.
· A bheith freagrach as a n-iompar agus a gcuid foghlama féin. 
· Cultúr tacúil a chruthú dá chéile. Ba chóir do dhaltaí tacaíocht a thabhairt dá chéile agus eolas  ar bhulaíocht a thabhairt do mhúinteoirí. Glacfar le heolas go rúnda. 
· Páirt a ghlacadh i bpobal na scoile ar shlí dhearfach agus a bheith bródúil as an scoil. 
19) Ról Chomhairle na Mac Léinn 
Mar a rianaíonn an  tAcht Oideachais, an ról atá ag an gComhairle ná:
" to promote the interests of the school and the involvement of students in the affairs of the school, in co - operation with the board, parents and teachers".

Príomhchuspóirí:

· An chumarsáid idir múinteoirí, an bhainistíocht, an fhoireann agus na tuismitheoirí a fheabhsú. 
· Timpeallacht a chur chun tosaigh a thacódh le forbairt an dalta go pearsanta agus go hacadúil. 

· Cairdeas agus meas ar a chéile a chothú i measc daltaí. 
· Tacaíocht a thabhairt don bhainistíocht agus don fhoireann agus iad ag forbairt na scoile. 
· Ionadaíocht a dhéanamh ar thuairimí na ndaltaí ar nithe a bhaineann leo.
20) Ról na dtuismitheoirí/caomhnóirí 
· Aithnítear gurb é an tuismitheoir/caomhnóir príomhoideachasóir an linbh agus mar sin ba cheart dóibh gach iarracht a dhéanamh cur chuige dearfach i leith an oideachais a chothú. 
· Ba chóir do thuismitheoirí/caomhnóirí a bheith ar fáil chun bualadh leis an mbainistíocht/na múinteoirí agus an fhoireann tacaíochta nuair is gá chun cabhrú le forbairt acadúil agus forbairt ghinearálta an dalta. 
· Ba cheart do thuismitheoirí/caomhnóirí iarracht a dhéanamh oibriú leis an scoil agus í ag iarraidh oideachas cuí a chur ar fáil do gach dalta.

21) Príomhoide Cúnta 7: Comhairle na dTuismitheoirí 
· Ionadaíocht a dhéanamh ar thuismitheoirí/caomhnóirí. An phríomhaidhm atá acu ná leas an dalta a chur chun cinn go hacadúil, go sóisialta, go cultúrtha, go fisiciúil agus go mothúchánach. 

· Bealach cumarsáide éifeachtach a chur ar bun idir na tuismitheoirí, na múinteoirí agus údaráis na scoile. 
· Plé rialta a dhéanamh le Cathaoirleach agus le Rúnaí Chomhairle na dTuismitheoirí.
· Freastal ar chruinnithe míosúla Chomhairle na dTuismitheoirí agus an Príomhoide a chur ar an eolas faoi na cruinnithe sin. 
· Cabhrú le cruinnithe a eagrú do thuismitheoirí, do phobal iomlán na scoile nó cabhrú le imeachtaí pobail nó imeachtaí bailithe airgid m.sh. Bingo.
22) Ról an phobail i gcoitinne 
· Chomh fada agus is féidir, seirbhísí úsáideacha a chur ar fáil a chabhródh leis na daltaí ar fad agus a dteaghlaigh, agus a chinnteodh, dá réir, go nglacfaidís páirt ghníomhach i bpobal na scoile. 
Cód Iompair agus Idirghabhála

Féach aguisín

Cosaint Leanaí 

Is ón Roinn Oideachais a thagann na hailt seo a leanas. Leanann na húdaráis cuí na treoirlínte a bhaineann le Cosaint Leanaí i gcónaí nuair a bhíonn siad ag déileáil le daltaí. 
1.2.1 Ba chóir gach faisnéis maidir le himní faoi mhí-úsáid a bheith á himirt ar pháistí a roinnt leo

siúd amháin a bhfuil dualgas orthu an t-eolas a fháil, ar mhaithe leis an bpáiste. Is é an tslat tomhais ná baint ar bith nó ról dlisteanach a bheith ag an duine maidir le déileáil leis an gceist. (1.2.1 All information regarding concerns of possible child abuse should only be shared on a 'need to know' basis in the interests of the child. The test is whether or not the person has any legitimate involvement or role in dealing with the issue.)
1.2.2 Ní briseadh rúndachta é, áfach, faisnéis a thabhairt dóibh siúd ar gá dóibh an fhaisnéis a bheith acu, chun páiste arbh fhéidir gur mí-úsáideadh é/í, nó a mí-úsáideadh a chosaint. (1.2.1 All information regarding concerns of possible child abuse should only be shared on a 'need to know' basis in the interests of the child. The test is whether or not the person has any legitimate involvement or role in dealing with the issue.)
1.2.3 Aon Duine Caidrimh Ainmnithe (féach, le do thoil, Caibidil 2, Alt 2.2, leathanach 8 de na

treoirlínte seo) atá ag cur tuairisce chuig an mbord sláinte nó An Garda Síochána ba chóir dó/di

é sin a rá leis an tuismitheoir/gcaomhnóir, sin mura cosúil go gcuirfeadh sé seo an páiste i

gcontúirt nó go dtarraingeodh sé baol breise ar an bpáiste. Má dhéantar cinneadh gan é a rá leis an tuismitheoir/gcaomhnóir ba chóir é seo a thaifeadadh go gonta maille leis na cúiseanna nach ndearnadh é. (1.2.3 Any Designated Liaison Person (see Chapter 3 Paragraph 3.2 of these guidelines) who is submitting a report to the health board or An Garda Síochána should inform a parent/carer unless doing so is likely to endanger the child or place the child at further risk.2 A record should be made of the information communicated to the parent/carer. A decision not to inform a parent/carer should be briefly recorded together with the reasons for not doing so. In cases where school personnel have concerns about a child, but are not sure whether to report the matter to the health board, the Designated Liaison Person should seek advice from the Duty Social Worker in the health board.) 
1.2.4 Ní hé ar fhoireann na scoile atá an fhreagracht faisnéis a chur ar thuismitheoirí nó ar

chaomhnóirí, agus i gcásanna áirithe d’fhéadfadh sé nach é a leas a dhéanfadh sé seo. Is gnó

é don bhord sláinte cuí mí-úsáid amhrasach a fhiosrú agus cinneadh ar cén gníomh ba chóir a dhéanamh, agus an t-eolas a thabhairt don Gharda Síochána san áireamh.( 1.2.4 It is not the responsibility of school personnel to investigate or to make enquiries of parents/carers or guardians, and in some cases it could be counter-productive for them to do so. It is a matter for the appropriate health board to investigate suspected abuse and determine what action to take, including informing An Garda Síochána.) 
1.2.5 I gcásanna éigeandála, nuair is cosúil go bhfuil páiste i bpriacal mór láithreach, agus nuair

nach féidir teagmháil a dhéanamh leis an mbord sláinte cuí, ba chóir teagmháil a dhéanamh

leis an nGarda Síochána láithreach. Níor chóir ar chúis ar bith páiste a fhágáil i ndáilchontúirteach go dtí go ndéanfadh an bord sláinte cuí idirghabháil. (1.2.5 In cases of emergency, where a child appears to be at immediate and serious risk, and it is not possible to make contact with the appropriate health board, An Garda Síochána should be contacted immediately. Under no circumstances should a child be left in a dangerous situation pending health board intervention.) 
Polasaí ar Ghnáis Chosanta Leanaí agus polasaí maidir le Caomhnú Leanaí
Féach aguisín

Na polasaithe eile

Féach aguisín 

Forbhreathnú
Is dréacht-doiciméad é an Polasaí Tréadchúraim agus dá bhrí sin is próiseas leanúnach é. Déanfar athbhreithniú rialta ar an bpolasaí. D’fhéadfadh go gcaithfí leasuithe a dhéanamh ar ghnéithe den bpolasaí de bharr athrú ar chúrsaí.  
Le déanamh….
Cuireadh dréacht den doiciméad faoi bhráid fhoireann na scoile agus rinne an coiste machnamh ar an aiseolas a fuarthas uathu. Ansin, cuireadh an polasaí leasaithe faoi bhráid Chomhairle na dTuismitheoirí. Dhaingnigh an Bord Bainistíochta an polasaí ar an ……... 
Measúnú

Déanfaidh an Bhainistíocht i bpáirtíocht leis an bhFoireann Tréadchúraim measúnú ar an bpolasaí go bliantúil. 

